Félag viðurkenndra bókara
Ráðstefna á Natura 13. febrúar 2015


Raunhæft verkefni 

Eva, Karen og Sara hafa áhuga á að stofna fyrirtæki í almannatengslum.  Eva hefur lokið námi í almannatengslum (public relations) frá virtum háskóla í USA og Karen er viðskiptafræðingur að mennt.  Sara er stílisti og förðunarfræðingur, sem hefur oft tekið að sér verkefni fyrir tískuþætti í tímaritum og sjónvarpi auk þess að aðstoða við ýmsar sýningar.  

Í náminu í USA kynntist Eva fjölmörgum aðilum frá öllum heimshornum og fékk dýrmæta starfsreynslu á sumrin meðan á náminu stóð.  Hún er töluvert skuldsett eftir námið og leggur því áherslu á að fá góð laun fljótlega til að geta keypt íbúð.  Karen er búin að vinna í þrjú ár á endurskoðunarskrifstofu, er orðin þreytt á álaginu í ,,vertíðinni” og vill fá þægilegri vinnutíma án þess þó að lækka í launum.  Hún er búin að koma sér vel fyrir í góðri íbúð, á bíl og talsvert af hlutabréfum þannig að hún telur sig tilbúna til að hætta í núverandi starfi og taka fjárhagslega áhættu.  Sara vinnur að mestu leyti sem einyrki.  Hún getur ekki hugsað sér að fastráða sig hjá einu tímariti eða í sjónvarpi þar sem hún vill vera frjáls og geta ferðast.      

Viðskiptahugmyndin gengur út á það að bjóða upp á ráðgjöf í almannatengslum fyrir stærri fyrirtæki, ríkisstofnanir og listamenn, sem vilja ná meiri árangri í samskiptum við fjölmiðla og bæta ímynd sína í augum almennings.  Ráðgert er að Eva annist öflun verkefna og að veita þjónustuna almennt, en Karen á að sjá um rekstrarhlið fyrirtækisins (bókhald, uppgjör á virðisaukaskatti, senda út reikninga og innheimta þá, ráða starfsfólk o.s.frv.) og Sara á að annast breytt útlit og stíl viðskiptavinanna.  

1. Hvaða félagaform er heppilegt fyrir þennan rekstur?

2. Hefur menntun, fjárhagur og starfsreynsla hverrar fyrir sig áhrif á ráðgjöfina? 

3. Myndi sameignarfélag (sf) henta fyrir þennan rekstur?

4. Ef stofnað er samlagsfélag (slf) utan um þennan rekstur, hver þeirra þriggja ætti þá að bera ótakmörkuðu ábyrgðina og ættu eignarhlutföll að vera jöfn?

5. Ef stofnað er einkahlutafélag utan um reksturinn með lágmarkshlutafé og jöfnum eignahlut:
a. Hverjir ættu að vera í stjórn og skipa stöðu framkvæmdastjóra?

b. Hvernig væri best að standa að aðkomu fleiri hluthafa að félaginu?

c. Hvað mynduð þið ráðleggja þremenningunum að gera, ef einhver þeirra vildi eiga möguleika á að ganga út úr félaginu?

d. Hvernig væru hagsmunir Karenar og Söru best tryggðir út frá rekstrarlegum sjónarmiðum?

